
Ikasleen Txokoa kaleratzen da Hernaniko ikastola eta ikastetxeek Hernaniko Udalarekin eta Hernaniko Kronikarekin egindako elkarlanari esker.
Datozen hilabeteetan jarraipena izango du.

HERNANI INSTITUTUA

19
zenbakia

Gorka Kijera eta Mikel Orbegozo IES
Hernani BHIko 19 urteko bi ikasle
dira. Gaur egun Ekipo eta Instalazio
Elektroteknikoak zikloa bukatu ondo-
ren Erdi Mailako Mekanizazio zikloan
dihardute. Biak kirolariak, bata futbo-
laria, rugbilaria bestea, Hernaniko
Karmelo Labaka ezagutzeaz gain,
Zubipe eta Landare  ere ondo ezagu-
tzen dituzte.

Zer moduz uztartzen dituzue ikasketak eta
kirola?
G.K.: Teoria  mailan, klaseetan adi egonda
erreza da kontzeptuak barneratzea eta ziklo-
ak nahiko praktikoak izanik, ez dut arazorik
izaten astean zehar hiru egunetan entrena-
tzera joateko.
M.O.: Aurten ez dut arazorik eta ondo
uztartzen ditut kirola eta ikasketa. Joan den
urtean Selekzioarekin zenbait partidu atze-
rrian izan nituen eta klase batzuk galdu
nituenez, lan gehiago egin behar izan nuen. 

Zer gustatzen zaizue gehienbat lanbide
heziketatik, agian, ikasgaiek duten alde
praktikoa? 
G.K.: Bai, bi zikloak oso dira praktikoak.
Mekanizazio zikloan ordu gehienak tailerre-
an ematen ditugu. Iaz, enpresan praktikak
egiten ari nintzela, mantenimendua gusto-
koa nuela konturatu nintzen, eta horrek bul-
tzatu ninduen mekanizazioa egitera.
Automatizazio moduloa gustoko dut eta
mantenimenduan lan egitea gustatuko litzai-
dakeenez,  oso interesgarria da niretzat.

Lanbide heziketan ikasle gehienak
mutilak dira, zergatik uste duzue dela hori?
Eta zer esango zeniekete neskei Lanbide
Heziketan sartzera animatzeko?
G. K.: Beti ikusi da industri lantegietan lana
egitea gizonezkoen gauza dela... Baina gaur
egun badadude neskak ziklo horiek egiten,
eta berdin berdin egin ditzakete bai ikaske-
tak eta baita enpresetan lana ere.

Enpresetan egiten diren praktikei buruz

zein iritzi duzue? Lan mundura salto egite-
ko interesgarriak al dira?
M.O.: Bai, oso. Enpresan egiten dituzu esko-
lan egin ez dituzun zenbait lan. Beti daude
ikasteko gauza berriak.
G.K.: Lagungarriak dira. Lan mundua nola-
koa den ikasten duzu.

Zikloak bukatutakoan lanerako aukera
haundia izaten al da? Lana ziurtatuta al
dago esaten den bezala?
M.O.: Bai, baina bilatu egin behar duzu.
G.K.: Aukera asko ematen dizkizu lan mun-
duan murgiltzeko eta gustuko duzun lana
zein den jakiteko.

Zein ikuspegi duzue Hernani BHI esko-
lari buruz? Irakasleak, instalazioak, ikasle-
en arteko harremanak, giroa...
M.O: Ni, egia esan, oso gustora nago.
G.K.: Bai, ikasgeletako giroa ona da eta ira-
kasleekiko harremanak ere onak dira. Insta-
lazio aldetikan ere ondo ekipaturik daude.
Hala ere, enpresetan ekipo desberdinekin
aurkitzen zara.

Ziklo elektrikoa egin ondoren mekani-
koa egiten ari zarete orain. Zein modulo
dituzue gogokoenak ziklo bakoitzean?
G.K.: Niri, praktikak dauzkatenak. Mekani-
kan adibidez tailerreko moduluak teoria
gutxi dute eta lan praktiko bezala pieza
ezberdin asko egiten dira.
M.O: Niri elektrizitateko zikloa gehiago gus-
tatzen zait. Proiektuetan, adibidez etxebizi-
tza baten barne instalazioa egin behar
genuen, eta gure kabuz egiten genuen lan.

Zikloa egin ondoren zer egiteko asmoa
duzue?
G.K.: Lanean hasteko asmoa daukat. Ez
dakidana da zertan, baina gustatuko litzai-
dake mantenimenduan.
M.O: Ni ere lanean hasiko naiz. 

Zer moduz zabiltzate zuen kiroletan? 
M.O: Ni gustora nago .
G.K.: Ni ere bai. Joan den urtean errealean
nenbilenean askoz ere gogorragoa egiten zi-
tzaidan, egunero entrenatu behar bainuen.
Aurten aldiz Hernaniko taldean lasaiago eta
gustorago jokatzen dut.

«Mekanizazioan, ordu gehienak tailerrean
ematen ditugu; zikloak oso praktikoak dira»

M I K E L  O R B E G O Z O  E T A  G O R K A  K I J E R A  -  I k a s l e a k

Atzean,  Mikel  Orbegozo eta  Gorka Ki jera  ikas leak,  beren i rakas leekin.

ZER DEMONTRE DIRA HEZIKETA
ZIKLOAK?

Jende andana dago gure "hizkuntza" uler-
tzen ez duena, zer dira Heziketa Zikloak, zer
dira moduluak, zer ziren bestetariko
Moduluak, zer ziren Lanbide Heziketako
adarrak, zer...

Lehen oso erraza zen zera esatea, "efepe-
ko zerbait egiten ari da" edo "efepeko elektri-
zitatea" edota "efepeko mekanika" edota "efe-
peko administratibo" edo, beno betikoa!
Baina denbora aurrera doanez gure "hiz-
kuntza" ere aldatu egin da eta orain Heziketa
Zikloak esaten da, baina egia esan Lanbide
Heziketari (F.P.) buruz ari gara edozein
kasutan. Lana egin nahi duenak aukera ede-
rra du horrelako zerbait egiten badu.

Batzuk egon daitezke ez dakitenak zer
egin; Lanbide Heziketara joan daitezela
gomendatu diete, ba beno, hauek jakin behar
dute lanera joateko prestatuko dituztela.
Prestakuntza hori ez da teknikoa soilik izan-
go, teknika atala "por supuesto", baina horrez
aparte badaude lan osasuneko kontuak, lan-
kontratuak ezagutu, nominak... eta langile
batentzat garrantzizkoak izan daitezkeen
beste hainbat gauza. 

Teknika atalean Hernani Institutuak,
mekanika eta elektrizitatea ditu industria
sektorekoak, eta zerbitzu arloan giza eta kul-
tur-animazioa. Puntu honetan zera ulertu
behar da, Europako partaide garenetik, lan
kontuetan badaudela lan-maila edo kualifi-
kazio-maila izendatzen diren kontzeptuak.
Jakin behar da 5 maila daudela, eta jendeak
ezin duela lanik egin horrelako mailaren bat
ez badu lortzen. 4. eta 5. mailak unibertsita-
tean lortzen dira eta besteak Lanbide
Heziketako ikastetxeetan. Gure kasuan 2. eta
3. maila lortu nahi dutenentzat dugu aukera.

Beste kontu bat izango da Hernani
Institutuak dituen aukerak gustatzea, baina
probatu gabe ezin da jakin; edo bai! Beno,
egia da, batzutan erabakia oso argi dugula
eta ez dago arazorik; beste batzutan zalantza
pila bat dugu eta ez dago modurik zer egin
nahi den jakiteko. Gurasoak gauza bat esaten
dute, orientatzaileak beste bat, lagunak...
auskalo! Hau saltsa! Sentitzen dut, baina
gehienetan erabakia hartu behar da gauza
guztiak oso argi izan gabe, eta baten batek
esan dezake: eta erratzen banaiz? Bada, alda-
tu! Bizitza luzea da eta ez dago inor erratu
gabe ezer lortu duenik; kontrakoa esaten
duena gezurretan ari da.

Beraz Heziketa Zikloak, Lanbide Hezi-
ketako espezialitateak dira, lanerako presta-
tzen dutenak, eta segun eta nondik abiatzen
garen 2. edo 3. mailako kualifikazioa emango
dutenak. Anima zaitez eta erabaki zure etor-
kizuneko lehen urratsa; ez beldurrik izan,
bide berriak "asmatzeko" beti astia izango
duzu eta.

Kepa Zamalloa. 
Hernanin, 2006ko maiatzaren 3an



Hernani BHI
Institutuko goi mailako 
zikloko ikasleek, iaz
atzerrian burututako
praktikaldiaz jardungo
dugu. Torquayk
(Ingalaterra) ingelesa
erakusteaz gain beste
hainbat kontu erakutsi
dizkigu. Hango egonal-
dia ikasteko ez ezik
turismoa egiteko ere
erabili dugu; zortzi 
aste geratu ere egin
gabe ibili gara.

Hernani Institutuan Proiektu
Mekanikoen Garapena eta Ins-
talazio Elektroteknikoa ikasi-
tako ikasleak gara, eta ikaske-
tak amaitzeko praktikak egin
behar genituen. Horretarako
aukera anitz eman zizkiguten:
Euskal Herriko enpresa batean
aritzea, atzerrira joatea edo bi
aukerei etekina ateratzea. Lau-
rok Leonardo Da Vinci bekaren
bitartez Ingalaterrara joatea
erabaki genuen, praktikak egin,
eta, bide batez, ingelesari astin-
du bat emateko aukera ona zela
iruditu zitzaigulako. Horrela,
Torquayra (Ingalaterra) joateko
aukera izan genuen. 

Gure ostatua herrialde ez-
berdinetako gazteak jasotzen
dituen egoitza baten modukoa
zen; ikasle erresidentzi bat. Su-
kaldea, egongela eta komuna
konpartitzen genituen, baina
ikasleok bakarkako logelak edo
binakakoak genituen. Gazte
frantziar, katalan, edota espai-
nolekin elkarbizitzako aukera
izan genuen, beraz, kalean edo-
ta lanean ingelesez aritzeaz gain
etxean ere tokatzen zitzaigun. 

Baina gu lauron artean
harreman estua genuen, eta
elkarrekin antolatzen genituen
jatorduak; primeran moldatzen
ginen, nahiz eta astean zehar
bazkalordua lantegian pasa eta
goizean prestatutako sandwich
hotz bat jan. 

Bakoitzak lantokia inguruko
herri desberdin batean genuen.
Goizetan bakoitza bere erritmo-
an esnatu, dutxa bat hartu,
gosaldu eta "bazkaria" presta-

tzen genuen lanera eramateko;
arratsaldean 18:00ak aldera
itzuli arte ez ginen elkarrekin
egoten. Lanetik atera ondoren
etxean elkartzen ginenean egu-
neroko zeregina afaltzeko zer
egin pentsatu eta supermerka-
tura erosketak egitera joatea
izaten zen. Herriko liburutegira

ere joaten ginen interneten ibil-
tzera. Asteburuetan berriz laba-
dorak jarri, erosketa orokorrak
egin, rugby partiduren bat ikusi
eta noski asteburua disfruta-
tzen genuen!

Torquayra iritsi eta lehen bi
asteak ingelesa ikasten eman
genituen, hizkuntza maila
ezberdinak irakasten zituzten

akademia batean, eta ikasteaz
gain, momentu onak ere pasa
genituen bertan. Ikasgelan,
txinatar, aleman, frantziar
edota tailandiarrak genituen.
Klaseak goizez bakarrik izaten
ziren eta etxean bazkaltzen
genuen. Horrela arratsaldea
ere aprobetxatzen genuen
inguruko herriak ezagutzeko.
Oso kostalde ederra du
eskualdeak. Asko gustatu zi-
tzaigun Totnes izeneko herria,
hippy moduko giroa zuen
herri txikitxo bat; Darmouth
bezalako herri arrantzalea
edota Cockington izeneko
herrixka bitxiak, etxeek lastoz-
ko teilatuak zituzten.

Baina parrandarako aukera
ere izan genuen, noski. Pinta
batzuk hartu, karaoketan parte
hartu... eta Londresera ere bisi-
ta ugari egin genituen, maiatze-
ko zubia aprobetxatuz hiru
egunetako egonaldia... eta beste
asteburu batzuetan.

Ondorengo sei asteetan
praktiketan aritu ginen. Tor-
quay ez da herri industriala, tu-
ristikoa da erabat, eta beraz ez
zegoen enpresa asko. Gutako
bakoitzak oso egoera ezberdina
bizi izan genuen lantokietan:

Hasieratik lankideekin ha-
rreman ona mantenduaz, bera-
rekiko laguntza  eskaintza asko
jasoaz eta integratzeko batere
arazorik izan gabeko kasua.

Lehenengo astean lantokian
ikasketekin zerikusirik ez zuten
lanak eginaz, denbora ez zela
aprobetxatzen ikusirik, lantoki
aldaketa eskatu eta bigarren
aukera honetan benetako prak-
tika batzuk topatuaz.

Ikasketekin zerikusirik ez
zuten lanak eginaz, baina den-
bora hori aprobetxatzeko auke-
ra ematen zuten kasuak.

Zortzi aste berehala pasatu
zitzaizkigun. Esperientzia ona
izan zen, eta ez ingelesa ikaste-
ko aukera izan genuelako baka-
rrik, baita hemen inguruan ez
ditugun hainbat gauza ezagu-
tzeko aukera izan genuelako
ere, eta jende atsegin eta bitxia-
rekin topo egin genuelako. 

Aurten atzerriko beste he-
rrialde batzuetan dabiltzan
institutuko ikasleen berri izan
dugu. Haiek ere gozatzen ari
dira, eta horrek iaz bizitakoa
gogorarazten digu. Ahal ba-
genu une apart haiek errepi-
katuko genituzke zalantzarik
gabe!

Anekdotaren bat edo beste
Oraindik askotan gogoratzen
dugu lehenengo egunetan ger-
tatutakoa, oraindik praktike-
tan hasi gabe ginela, ingelesez
ere juxtu: arratsalde hartan
afaltzeko oilasko bat erosi ge-
nuen, eta etxera joan aurretik
taberna batean pinta batzuk
edaten ari ginela, konturatze-
rako berandutu zitzaigun... pa-
rean pasatako lehenengo auto-
busean sartu, gure mapa atera
eta non bizi ginen azaldu nahi-
rik autobus gidariari, oraindik
ez genuen ingelesa kontrolat-
zen eta gainera herria ere ez
genuen ezagutzen. Autobus gi-
dariak utzi gintuen geltokian
galduta ibili ginen ordubetez
alde batera eta bestera. Ordu
horietan kalean jende gutxi
zebilen eta norbait topatzen
genuenean bakoitzak alde ba-
tera bidaltzen gintuen. Gu gu-
re oilaskoarekin bueltaka... eta
azkenean aurkitu genuen gure
etxea, baina iada ez ziren or-
duak afaria prestatzen hasteko;
Kola-kao bat hartu eta ohera
joan ginen. Ondorengo egune-
tan ikasi genuen zein autobus
hartu behar genuen etxera
itzultzeko, noski! 

TORQUAY 2005eko martxoaren 27tik maiatzaren 24ra

Agus, Izaro, Itsaso eta Idoiak 
8 aste haietan bizitako esperientzia

Agus Boulandier ,  Izaro  Per ianez,  I tsaso Zubizarreta  eta  Idoia  Rodr iguez,  Cockington-en.

Agus Boulandier, Izaro Perianez,
Itsaso Zubizarreta eta Idoia Rodriguez

HERNANI INSTITUTUA

..

“Leonardo Da Vinci bekaren

bitartez Ingalaterrara joatea

erabaki genuen, praktikak egin

eta, bide batez, ingelesari

astindu bat emateko aukera

ona zela iruditu zitzaigulako.”
..

Esplika ezazu zure ikasle
jarduera
Hernanin EGB-ko zortzigarren
maila bitarte Urumea ikasto-
lan ibili nintzen, eta ondoren
lau urtetan REM ikasten
Andoaingo Aita Larramendi
ikastolan. Behin REM bukatu
ondoren ingeniaritza informa-
tikoa ikasten hasi nintzen,
ustez nire gustuko ikasketak
izango zirelarik, baina aurre-
neko urtea nahiko gogorra eta
zaila izan zen niretzat eta ez
nengoen oso ziur hura ote zen
nire etorkizuna. 

Ondorioz hurrengo urtean
enpresaritza ikasketak hasi
nituen, eta bertan ia hiru urte-
tan aritu nintzen. Ikasteaz

aparte, lanean ere hasi nintzen
ostalaritzan, eta laneko iner-
tziaren ondorioz, ikasketak
pixkanaka baztertzen hasi
nintzen, azkenik erabat utzi
arte. Handik bizpahiru urtera

(ordurako 24 urterekin), berri-
ro ere zeozer ikasteko beharra
sentitu nuen, akaso pentsatuz
ez nuela nahi ostalaritzako
munduan jarraitu urte asko-
tan. Horregatik, Hernani Insti-
tutuan elektrizitateari buruzko
Goi Mailako Heziketa Ziklo
batean hasi nintzen.

Zergatik aukeratu zenuen
Lanbide Heziketa? Eta Lanbi-
de Heziketa barruan elektri-
zitatea?
Nire inguruan nituen errefe-
rentziengatik. Lanbide Hezi-
ketak lanbide bat aurkitzeko
aukera asko ematen zituelako.
Egia esan, berriro beste hiru
edo lau urte unibertsitatean
igarotzeko gogorik ez nuen,
nahiago nuen Lanbide Hezike-
tako bi urtetako zikloren bat
ikasi, praktikak egin eta non-
bait lanean hasi. 

Elektrizitatea aukeratu
nuen, zenbait ezagunek esan
zidatelako ziklo interesgarria
zela; mekanika edota adminis-
trazioa bezalako zikloek askoz
ere gutxiago erakartzen nindu-
telako; eta unibertsitate mailan
elektrizitatearekin zer ikusirik
zuen gairik ikusi ez nuelako.
Lagunen batek ere ikasia zuen
elektrizitatea, eta erreferentzia
onak eman zizkidan.

Ze espero zenuen sartu
zinenean? Eta irtendakoan?
Egia esan ez nekien zehatz
mehatz zer aurkituko nuen.
Lehendik unibertsitate mailan
elektrizitateari buruzko gaiak
ukituta nituenez hasierako
kontzeptuak behintzat ezagu-
nak nituen. Geroago elektrizi-
tate munduan sartzean, gauza
berriak ikasten dituzu, ordu-
rarte ezezagunak zirenak. Nik
ikasitakoak azkenean (alde
praktikoa izanda ere) alde teo-
riko gehiago zuenez (goi mai-
lako zikloa izanda), egia da
faltan bota nuela alde praktiko
gehiago. Teoria beharrezkoa
da, dudarik gabe, baina behar-
bada praktika bidez hobeto eta
azkarrago ikasten da kontzep-
tu bat, aplikazio bat edo arazo
bat. Praktikak bukatu ondo-
ren, nire asmoa lanbide bat
aurkitzea zen eta lortu nuen.

Errez aurkitu zenuen lana?
Bai, nahiko erraz. Praktikak
egindako leku berean hasi nin-
tzen lanean, praktikak bukatu
eta berehalaxe. Gaur egun,
oraindik, leku berean dihardut
lanean.

Non egiten duzu lan? Ze
lan mota?
ABB-n egiten dut lan. ABB
material elektriko munduko

ekoizle handienetakoa da.
ABB-k goi, erdi eta tentsio
baxuko produktuak, sistemak
eta soluzioak ekoiztu, garatu
eta saltzen ditu, eta bere pro-
duktu aukera oso zabala da.
Mundu osoan zehar 103.000
langile ingururi lana ematen
dio eta 300 bat ekoizpen zentro
ditu. Multinazional handi be-

zala, organigrama nahiko kon-
plexua da, hainbat produktu
ekoiztu eta saltzen dituelako.
Demagun enpresa txiki asko
daudela ABB-ren barruan.
Enpresa txiki horietako bakoi-
tzak produktu mota bat ekoiz-
tu, landu edota saltzen du. 

Nik lan egiten dudan
enpresa txikiak tentsio baxuko
produktuak saltzen ditu, eta
balorazioak eta aurrekontuak
egiten ditut nik, gero gure sal-
tzaileek bezeroei sal diezazkie-
ten. Koadro elektrikoen disei-
nuak ere egiten ditugu, eta
gure lankideen eta bezeroen
zalantzak eta kontsultak ere
argitzen saiatzen gara...

Ikasitakoarekin lantokiko
beharretara egokitzea zaila
egin al zitzaizun?
Zaila ez. Arazoa da lanean
hasi eta lan mota ezberdina
zela. Eskolatik zeozer jakinda
irten arren, berehala kontura-
tzen zara 2 urtetan ikasitakoa
ez dela zati oso txiki bat bes-
terik. Hala ere, bi urteetan
gauza asko ikasi genuen esko-
lan, eta oinarri bezala oso
baliogarri izan zait lanean
sartzeko.

Nola berziklatzen dituzu
zure ezaguerak?
Produktu saltzaileak garenez,
etengabe produktu berriak eta
teknologikoki berritzaileak
ateratzen ditugu merkatura.
Horregatik, enpresak produk-
tu berri bakoitza merkatura
atera baino lehen, bai saltzaile-
ak edota baloraketak egiten
ditugunok, formazio saioetara
eramaten gaituzte. 

Esango nuke enpresak for-
makuntza alorrean ondo zain-
du eta hezitzen duela langilea,
ez bakarrik produktu mailan,
baizik eta instalazioetako zen-
bait arazo eta problematikei
zein soluzio eman eta abar ere
ikasi dugu. Hala ere, esan lite-
ke egunero lanean sortzen
diren arazoek, kasu ezberdi-
nek, kontsultek, eta abarrek
ere izugarri formatzen dutela
langilea. 

Heziketa zikloak: lanerako ateak
A L E X  S A L A B E R R I A  -  I E S  H e r n a n i  B H I k o  i k a s l e  o h i a

Alex Salaberria, lanean ari den enpresa atarian.

..

“24 urterekin berriz zeozer
ikasteko beharra sentitu

nuen, pentsatuz ez nuela nahi
hosteleritzako munduan ja-

rraitu urte askotan.”
..

..

“Ezaguerak etengabe
berritzen joaten gara. Gure
enpresak produktu berria
ateratzen badu, formazio

saioetara eramaten gaituzte”
..


